
 Iminyaka yekucala!

Lekufundza UphimiseleLekufundza Uphimisele

Kulomnyaka sitsandza kumema imindeni nalabo labanakekela bantfwana labancane kutsi 
bafundze natsi ngeLilanga Lemhlaba Lekufundza Uphimisele, 7 February 2024– nangawo onkhe 
emalanga. Indzaba yetfu lekhetsekile letsi, Likati lelincane lelilahlekile, ibhalwe ngu-Stacey Fru futsi 
imidvwebo yentiwe ngu-Rico. Lendzaba iyatfolakala ngato tonkhe tilwimi letisemtsetfweni letingu-11 
taseNingizimu Afrika. Lelikhadi lendzaba lentelwe wena ngalokucondzile!

#nalibaliwrad2024

Ngaphambi kwekutsi ufundze Ngaphambi kwekutsi ufundze 
indzaba uphimiseleindzaba uphimisele
 Juba ukhiphe tilwane letingagcinwa njengetilwane 

letifuywako letinjengetinja, emakati, bologwaja 
nemafudvu. Umntfwana ngamunye akakhetse sitfombe 
njengesilwane sakhe lesifuywako kuze asibambe 
njengoba ufundza lendzaba.

 Buta imibuto noma ukhulume ngetintfo letitawusita bantfwana 
bakho banake lendzaba. Sibonelo, venta sitfombe selikati noma 
likati lelincane. Khuluma ngetilwane lesitifuyako.

 Fundza sihloko salendzaba. Babute, “Nicabanga 
kutsi lendzaba imayelana nani?”

Njengoba ufundza lendzaba Njengoba ufundza lendzaba 
ngalokuvakalakongalokuvakalako
 Njengoba ufundza lendzaba, buta bantfwana 

bakho imibuto lemayelana nayo. Imibuto 
lenjengaletsi, “Kungani ucabanga kutsi ukwentile 
loko?” nalotsi “Yini lobowungayenta?” itfutfukisa 
luvelo lwemntfwana wakho kuze akhone kucondza 
labanye bantfu.

 Yenta bantfwana bakho kutsi bajoyine ngekutsi 
bente umsindvo lowentiwa nguletilwane.

Ngaphambi kweLilanga Lemhlaba Ngaphambi kweLilanga Lemhlaba 
Lekufundza UphimiseleLekufundza Uphimisele

 Yati kahle lendzaba kuze ukwati kuyicoca noma kuyifundza uphimisele ngendlela 
yakho.

 Cabanga ngekutsi ungayenta njani lendzaba iphile. Ncuma kutsi ngusiphi simo sebuso 
nekunyakatisa umtimba lofuna kukusebentisa.

 Khetsa sikhatsi esukwini sekucoca lendzaba lapho umndeni uwonkhe khona.

 Tfola tincenye talendzaba lapho bantfwana bangajoyina khona, sibonelo, bangase 
bente umsindvo welikati lelincane newenja.

 Phrakthiza kucoca lendzaba noma kuyifundza uphimisele

Siswati

kanye naNal'ibali

Tsembisa kutsi utofundza ngekuphimisela ukanye nemndeni 
wakho kuLelilanga Lemhlaba Lekufundza UphimiselekuLelilanga Lemhlaba Lekufundza Uphimisele 
– nangawo onkhe emalanga. Joyina ku www.nalibali.www.nalibali.
orgorg noma ngekuWhatsAppa ligama lelitsi  “WRAD”“WRAD” 

kunayi inombolo 0600 44 22 540600 44 22 54. Umndeni ngamunye 
longenelako utoba nelitfuba lekujoyina luhambo lwemndeni luhambo lwemndeni 

Lelilanga Lemhlaba Lekufundza Uphimisele laNal’ibaliLelilanga Lemhlaba Lekufundza Uphimisele laNal’ibali. 
Utotfola tindzaba letengetiwe kanye nemacebo nemibono 
eNal’ibali mayelana nekufundza nebantfwana bakho kuwo 

wonkhe umnyaka.

Likati lelincane lelilahlekile
Lendzaba ibhalwe ngu-Stacey Fru    Imidvwebo yentiwe ngu-Rico

Tfole letinye tindzaba, vakashela www.nalibali.org noma utfumele 
nge-WhatsApp ligama lelitsi “stories” ku-0600 44 22 54.

Nyawu, nyawu, nyawu! Likati lelincane 
lelinembala loyijinja lakhansa liphuma esihlahleni. 

“Buka, ligabe lokutsite lokuluhlata 
kwesibhakabhaka entsanyeni,” kusho Neo.

NgaLesihlanu ntsambama, Neo na-Bella 
bebadlala engadzeni ya-Neo. Noodle bekalele 
ngekuthula.

Neo na-Bella balitsatsa balingenisa 
ngekhatsi.

“Make, Babe, buka! Sitfole likati lelincane 
engadzeni!” kumemeta Neo.

“Kungenteka lalotsite ngoba ligabe lokutsite 
lokuluhlata kwesibhakabhaka entsanyeni,” 
kusho Bella.

“Kufanele setame kutfola banikati balo,” 
kusho Babe.

“Kusasa singenta emaphosta alelikati lelincane 
lelilahlekile. Mhlawumbe lomnikati walo utawabona,” 
kusho Make.

Neo watfola libhokisi leticatfulo nelijezi lelidzala kuze 
akhele lelikati lelincane umbedze lontofotelako. 
Babe walinika kudla futsi walinika bheseni lomkhulu 
lonemanti lahlobile. 



NgeMgcibelo ekuseni, Bella wefika ekuseni kakhulu. Watsi “Asakheni emaphosta.”

Bakha emaphosta lamane. Babe watsi, “Asambeni siyowabeka etindzaweni 
letibonakalako.”

Kwekucala bahamba baya emtatjeni wetincwadzi…

ngemuva kwaloko baya esitolo…
futsi makhelwane wabavumela 
kutsi bafake iphosta egedeni lakhe. 

Bagcina yinye iphosta bayifaka esikolweni.

 NgaLesibili entsambama, Neo, Bella, 
Noodle kanye nelikati lelincane bebadlala 
endzaweni yekuphumula.

Nco, nco, nco! Bekunalotsite emnyango.

Noodle wakhonkotsa ajabulile.

Likati lelincane letfuka kangangekutsi 
lagijima layobhaca ngephansi kwasofa.

“Hawu, sawubona,” kusho Neo nakabona intfombatane emnyango.

“Sawubona, ligama lami nginguGina,” kusho lentfombatane. 
“Ngicabanga kutsi lelikati lelincane lenilitfolile lami. Ligama lalo ngu-
Ginger.”

Kodvwa nabangena endzaweni yekuphumula, lelikati lelincane 
lalingekho. “Hawu!” kusho Bella. “Ngetsemba kutsi alikalahleki futsi!”

Gina wabukeka eva buhlungu kakhulu.

Ngako beva Noodle ekhishini. Hhwangu, hhwangu! Loku kwalandzelwa 
ngumsindvo lomkhulu WEKUPHAHLATEKA!

Ngemuva kwekufundza 
lendzaba nindzawonye, 
khulumani ngaloko 
lokwentekile kulendzaba. 
Buta imibuto levulekile 
kuze ukhutsate bantfwana 
bakho kutsi bacabange futsi 
bakhulume ngemicondvo 
lehlobana nalendzaba, 
sibonelo,“Nguyiphi incenye 
loyitsandzako kulendzaba?”

Yenta indzaba ibe nemdlandla! 

 Hlabela ingoma noma ucambe ingoma lemayelana nemakati netinja.

 Dvweba sitfombe sencenye loyitsandzako yalendzaba. 

 Sebentisa inhlama yekudlala noma lubumba kuze wakhe Ginger noma 
Noodle.

 Yakha iphosta yesilwane losifuyile ekhaya noma 
yesilwane lofuna kuba naso. Dvweba sitfombe 
sesilwane sakho lesifuywako. Bhala noma ucele 
lotsite kutsi akusite ubhale umbala neligama 
lesilwane sakho lesifuywako.kwala 
mmala le leina la seruiwa sa 
gago sa mo gae.

Siswati

TheNalibaliChannel @nalibalisa@nalibaliSAnalibaliSA

@nalibalisa +27 64 801 5496The Nal’ibali Trustnalibalisa

Yabelana ngetitfombe nemavidiyo akho nebantfwana bakho nijabulela indzaba 
nemisebenti yangeLilanga Lemhlaba Lekufundza Uphimisele#nalibaliwrad2024 
etinkhundleni tetfu tekuchumana!

Nal'ibali (ligama lesiXhosa lelisho kutsi “nayi indzaba”) 
ngumkhankaso wavelonkhe wekufundzela kutijabulisa. 
Liphupho letfu yiNingizimu Afrika lapho wonkhe 
umntfwana ajabulela kufundza indzaba malanga onkhe.

Labantfwana bagijimela ekhishini. Lapho 
bakhandza lelikati lelincane lihleti. Beseliwise 
lobhesene lonemanti ngesikhatsi Noodle 
akhonkotsa futsi beselimanti nte.

Bella walomisa waliniketa Gina.

Purr, purr, purr. Lelikati lelincane belijabule kakhulu!

UGina watsi, “Wena naNeo ningeta nitowuvakashela Ginger noma nini 
nanifuna.”

Buso ba-Bella bancibilika. Watsi, “Ngiyabonga!”

Neo watsi, “kodvwa ngicabanga kutsi Noodle kufanele asale ekhaya.”

Futsi bonkhe bavuma batsi loyo bekungumcondvo lomuhle.

